
(Убырлы Карчык өе. Убырлы Карчык өстәл артында утыра. Өстәлдә телефон. Карта белән багып утыра.)
Убырлы Карчык: (җырлый) “Дуслар булса бу дөньяда

                                                  Яшәве күңеллерәк.”

Эх, бу тормыш дигәннәре, күр инде. Шушы урманда икәү картайдык инде: өем һәм мин.. Сихерче дустымнан башка, беркемем дә юк бит. 

  (Бик каты итеп йөткерә.) 
                                                 Хәлем авыр, мин үләмен,

                                                 Миңа кислород җитми.

                                                 Никотин һәм явыз агу

                                                 Яшәргә ирек бирми.

                                                 Бик күп тарттым тәмәкене 

                                                 Үләрмен, ахры, бер көнне.

(Шулвакыт телефон шалтырый)
Убырлы Карчык: Алле. Убырлы Карчык тыңлый. И, сихерче дустым, синмени әле бу. Нинди сюрприз. Кил, әлбәттә. Көтәм.

 ( Сихерче килеп тә җитә, өстендә джинсы чалбарһәм футболка.)
Сихерче дустым, синме бу? Яле, карыйм әле үзеңә.

Сихерче: Мин билгеле. Я, ничек? Ошыйммы?
Убырлы Карчык: Сүз дә юк. Соң син бит 200 елга яшәргәнсең. Ничек булдырдың син моны?

Сихерче: Мин хәзер фитнес белән шөгыльләнәм.

Убырлы Карчык: Кем белән?

Сихерче: Кем белән түгел, ә нәрсә белән. Фит - нес  бе - лән!

Убырлы Карчык: Ә нәрсә соң ул хвинтес?

Сихерче: Фитнесмы? Ул – сувременная гимнастика.

Убырлы Карчык: Карале, мине дә өйрәт әле, ә? Минем дә яшь һәм матур буласым килә. Менә синең шикелле. Һәм үземә күп-күп дуслар табасым килә.

Сихерче: Була ул. Әйдә минем арттан.

        (Бииләр.”I like to move” музыкасына. Убырлы Карчык киемнәрен сала, джинсы чалбарһәм футболкадан кала. Убырлы Карчык көзгегә карана)
Убырлы Карчык: Мин. Юк мин түгел. Мин. Юк мин түгел.

Сихерче: Син инде бу, син.

Убырлы Карчык: Менә рәхмәт, дустым. Мин хәзер матур, чибәр. Менә хәзер дуслар эзләү белән шөгыльләнсәм дә була инде.

Сихерче: Тукта әле, тукта. 
Убырлы Карчык: Нәрсә инде?
Сихерче: (читкә китеп) Фу-у,  синнән килгән тәмәке исенә чыдар хәл юк. Дуслар табасың килсә тәмәкене дә ташларга туры килер. 

Убырлы Карчык: Бик авыр булырга охшап тора бу.
Сихерче: Дускаем...(Сихерче карават астына төртеп күрсәтә. Анда тәмәке савытлары өелеп ята) Бар хәзер үк илтеп ташла.

(Убырлы Карчык берсен яшерп алып калмакчы була , ләкин Сихерче күреп алып анысын да ташлый)
Сихерче: Менә хәзер сиңа дуслар эзләсәк тә була инде. (Ноутбукны ала)
Убырлы Карчык: Әй, дустым, нәрсә бу?
Сихерче: Бу – компьютер. Хәзер “контакты точка ру” сайтына керәбез дә, дуслар эзлибез. Менә күрәсеңме, мондагы списокны?
Убырлы Карчык: Карале, ничек шә - ә- әп! Я, кем тора анда беренче.

Сихерче: Бармалей. Крибле, крабле, бумс. ( Музыка астына Бармалей корсагын сыйпый-сыйпый ,авыр гына килеп чыга)
Убырлы Карчык: Абау, кем соң бу? Кемне чакырдың син?

Сихерче: Бармалейны чакырдым инде.

Убырлы Карчык: (Бармалей янына барып) Кем соң син?
Бармалей: Танымыйсыз, ахры, туташ,

                    Буламын мин – Бармалей,

                    Көн дә сыра эчә -эчә

                    Корсакларым быгырдый.

Сихерче: Әй, бичара, нинди көнгә калдың син?

Бармалей: Әйе шул, хәлләрем мөшкел минем.

                    Хәзер инде бик тырышсам да,

                    Берни дә эшли алмыйм,

                    Игътибарым җитми,

                    Хәтерем юк, 

                    Сырадан арына алмыйм.

Убырлы Карчык: Әй, кирәкми безгә мондый дус. Корсагын күтәреп тә йөри алмый ич бу.

Сихерче: Тукта әле, тукта. Үзеңне исеңә төшер. Кешене читкә этәрү асат ул, ә аңа ничек тә ярдәм итү җаен табарга кирәк. 

Убырлы Карчык: Я, нишлибез соң, алайса.
Сихерче:  Бу хәлдән чыгу өчен, иң беренче чиратта, аның үзенең теләге булу кирәк. (Бармалей янына килә)    Карале, Бармалей, синең безнең белән дус буласың киләме?

 Бармалей: Бик килә дә бит, ләкин сез мине кабул итәрсезме соң?

Сихерче: Әлбәттә. Әмма син үзгәрергә тиеш. Төгәлрәк итеп әйткәндә, сыра эчүне ташларга тиеш. Син ризамы?

Бармалей: Берсүзсез. Мин бу тормыш рәвешеннән туйдым инде. Бу баткаклыктан чыгу юлын гына белмим.

Убырлы Карчык: Ә без сиңа ярдәм итәрбез. (музыка уйный, гантельләр белән хәрәкәтләр ясыйларБармалейның корсаклары юкка чыга)
Убырлы Карчык: Карале ничек матур булдың син! Спорт кешене яшәртә дип юкка гына әйтмиләр икән.

Бармалей: Рәхмәт сезгә. Миңа ошап китте әле бу. Мин хәзер спорт түгәрәгенә язылырга барам. (Чыгып китә)
Сихерче: Монысы булды. Менә бер дустың булды да. Яле, тагын карыйк әле.  Кемнәр бар монда... Әһә, Үлемсез Кащей. Крибле, крабле, бумс. 

(“Трус не играет в хоккей” көенә җырлап,,  хоккей киеменнән Үлемсез Кащей килеп керә)  
Колагымда җиңү көе яңгырап тора,

Кыюырак, әйдә, тупка ныгырак бәр.

Хоккей уйнавы берни түгел ,түгел әгәр

Ышанычлы дус торса капкада әгәр

Сәламәт булыйм дисәң,чыгып бас син бозга

Егылуга, җиңелүгә карамый.

Хоккей уйныйлар чып-чын , чып-чынир-егетләр

Куркаклар хоккей уйнамый

Куркаклар хоккей уйнамый.
Убырлы Карчык: Нәрсә ди, нәрсә ди? Хоккей уйныйм диме? Ха –ха –ха. Кайчаннан ?

Сихерче: Нишләп алай дисең әле син , Убырлы.  Бик яхшы бит инде бу. Онытма, син үзеңә нинди дуслар эзлисең әле? Сәламәт яшәү рәвеше алып барганнарын , шулай бит. 
Убырлы Карчык: Шулаен шулай да инде. Тик Үлемсез Кащейның мондый тормыш алып барганы бераз сәерерәк тоела.

Үлемсез Кащей: Дөрес әйтәсең син, Убырлы. Әйе, элек мин бик зур гөнаһлар эшләдем. Ә хәзер иртәнге гимнастиканы ясыйм, салкын су белән коенам. Беләсезме , хәзер мин Ак Барс командасында уйныйм. 

Убырлы Карчык б-н Сихерче: Ә-ә-ә?

Үлемсез Кащей: Әйе, әйе. Александр Морозов белән бергә. 

Убырлы Карчык б-н Сихерче: О-о-о-о! Кит инде.
Үлемсез Кащей: Мин бик ашыгам. Бүген финал уеннары була. Шунда барасым бар . Ә сезгә мин билетлар калдырып китәм. Бик соңга калмагыз ярыймы. (чыгып китә)
Убырлы Карчык: А-а-а, бармыйча булмый.

Сихерче: Менә бит, ә син көлгән буласың. 

Убырлы Карчык Әйдә әле тагын эзләп карыйк әле. Кем калды анда?

Сихерче: Кызыл Калфак белән әби.  Крибле, крабле, бумс. 
(Кызыл Калфак белән әби килеп керәләр)
“Кызыл Калфак җырлап керә)
Басу-кырлар буйлап барам,

Яшәү рәхәт дип уйланам,

Һәрбер чәчәккә сокланам

Яннарыннан узганда.

Сандугачлар куакта

Моң сибә тирә-якка

Ә шулай да, ә шулай да

Бигрәк  рәхәт урманда.

А-а-а кояштан алам мин тәнемә көч,

А-а-а урманда сулавы бигрәк рәхәт ич,

А-а-а җиләктән авыз ит,

А-а-а чикләвек җыеп кит,

Бигрәк рәхәт урманда

Бигрәк рәхәт урманда

Убырлы Карчык: Әби җаным хәлләрегез ничек? Башың авыртмыймы, йөрәгең таза-саумы?

Әби: Аллага шөкер, балам. 90 яшемә җитеп, йөрәгемнең кайда икәнен белмим. Башым авыртса, урманында һавасы җитәрлек, шифалы үләннәр эчәм.Табигатьтә никадәр шифалы үлән, белеп файдалан гына. Менә, Убырлы,  син яшәгән урман да бик матур икән. 
Убырлы Карчык: Әйе шул ,әби. Шушы матур урманда бергәләп яшәргә дип үземә дуслар эзлим инде. 

Әби: Ярый, без, оныгым белән урманны бер әйләнеп керик әле.

Сихерче: Барыгыз. (Чыгып китәләр) Безнең тагын бер дус калды әле. Карлсон Крибле, крабле, бумс.
(ашый – ашый Карлсон барлыкка килә , кулында бер банка варенье)
Карлсон:                                           
Ашарга мин яратам 
Варенье һәм пирожки
Гел ашыйм да ашыйм мин

Ашамаска миңа ни?

Яратам тәмле кәнфит

Бәлешләрнең баллысын

Озын  сүзнең кыскасы

Яратам мин барысын.
Убырлы Карчык: О-о-о Карлсон. Сине күптән күргәнем юк. Әйдә әле  икәү очып урман өсләрен бер әйләнеп килик әле: мин үз себеркемдә син пропеллерыңда.
Карлсон: Пропеллерлар.? Алар мине күтәрә алырлар микән соң? Нинди очу ди ул, көч хәл белән генә йөрим. 

Сихерче: Ул кадәр үк ашама инде. Диета тотсаң, гимнастика белән шөгыльләнсәң Everything will be all right.
Карлсон: Тагын нәрсә инде. Миңа болай да яхшы. Үзегез тотыгыз диетагызны. Ә яхшы кеше зур булырга тиеш ул. Тыңла әле, Убырлы. Син үзең белән бергә яшәргә дуслар эзлим дигәнсең. Синең кышка әзерләгән запасың бармы соң, сыерың тавыкларың дигәндәй. Базың бик тирәнме.
Убырлы Карчык: Бу аппетитың сине харап итә бит Карлсон. Син һаман ашап ятмакчы буласыңмы? Юк , болай булмый . Нәрсә дә булса эшләргә кирәк.

Сихерче: Нәрсә дә булса эшләргә кирәк. Әйе 

(шулвакыт кулына үләннәр тотып әби белән Кызыл Калфак килеп керә.)

Әби: Иң әүвәл хәрәкәт кирәк, балам. Гомер буе бер минут тик торганым юк, эшсез торсам, җаным тыныч түгел. Аннан соң, балам, кешеләрне, табигатьне яратырга кирәк, шулай ук күңелеңдә яхшылык, җаныңда чисталык сакларга кирәк. 
Кызыл Калфак: Сәламәт һәм яхшы күңелле булсаң, дусларың да күп булыр иде.

Карлсон: Шулай дисезме. 

Сихерче: Шулай дибез. 

(Будильник шалтырый)
Убырлы Карчык:  Берничә минуттан Ак Барсның финал уеннарын карарга барасыбыз бар. 

Карлсон: Кая,кая? Мин анда барып җитә алырмынмы соң?

Сихерче: Җитәбез.  Курыкма. Очыртып кына барып җитәбез. (чыгып китәләр)
(Шулвакыт гол диеп кычкырган тавыш ишетелә, музыка уйный, бөтенесе бергә кайтып керәләр)

Убырлы Карчык: Карале, ну булдырдың бит син малай, ә! Ну теге голны шәп керттең бит син ,ә! 

Сихерче:   Син бигрәк канатландың әле. Шулай итә ул спорт дигәннәре. Бер кереп китсәң чыга алмыйсың. 

Убырлы Карчык: Ой, дусларым мин сезне шундый яратам, ничек моңарчы  мин сезне тапмадым икән. Әйдәгез, дусларым, бергә-бергә дус тату гомер итик. 

Бергә:  Һаман шулай бергә-бергә
              Берләшеп яшик.

              Дуслык җиңүләр китерсен, 

              Гөрләшеп яшик.

              Шатлык белән сугарылган

              Тормыш хакына

              Җыр белән хезмәтне бәйләп

             Сәламәт яшик.

